
Ferðir eftir 
Thames ánni
Thames áin er longsta áin í Onglandi og rennur mitt gjøgnum landsins 
høvuðsstað, London. Áin hevur sín uppruna í Thames Head í 
Gloucestershire nærhendis bygdini Kemble og rennur út í Norðsjógvin 
við Thames Estuary. Munurin á flóð og fjøru er heilar sjey metrar. Áin 
hevur eina rúgvu av bátum, og eina rúgvu av feløgum, sum bjóða 
ferðamanninum túrar upp og niður eftir ánni. Og hesir túrar eru ógvuliga 
áhugaverdir. Thames er 346 kilometrar long og rennur framvið eitt nú 
Houses of Parliament og London Eye. Fleiri kendar brýr eru tvørtur um 
ánna, tann kendasta kanska Tower Bridge. Aðrar eru brýr sum London 
Bridge, Staines Bridge, Folley Bridge, Newbridge og Abingdon Bridge. 
Áin er eisini kend fyri kappróðurin millum universitetini Oxford og 
Cambridge, sum fer fram á hvørjum ári seint í marts ella tíðliga í apríl. 
Róð verður frá Putney til Mortlake í vesturlondon.

